
Almennar upplýsingar um neytendalán hjá ALÍSU hf., sbr. reglugerð nr. 921 um staðlað eyðublað sem 
lánveitandi notar til að veita neytanda upplýsingar áður en lánasamningur er gerður, sjá jafnframt 
staðlaðar upplýsingar skv. viðauka 2, við framangreinda reglugerð, aftast í skjali þessu. 

Lán ALÍSU til einstaklinga sem ekki eru gerð í atvinnuskyni af hálfu lántaka, falla undir ákvæðir 
ofangreindrar reglugerðar, sbr. 8. gr. laga nr. 33/2013 um neytendalán, sjá einnig 
https://www.althingi.is/lagas/149a/2013033.html 

Hér að neðan er gerð grein fyrir helstu atriðum sem lánveitandi skal upplýsa neytanda um áður og við gerð 
lánasamninga um neytendalán. 

Nánar um ALÍSU. 

ALÍSA hf., kt. 510418-3950 

Sundagörðum 2, 3. hæð, 104 Reykjavík. 

Sími: 556-7000, www.alisa.is, netfang: alisa@alisa.is 

Lánsform ALÍSU er veðskuldabréf með veði í lausafé, ýmist tryggt með 1. eða 2. veðrétti.  Skuldabréfin 
bera breytilaga vexti sem byggjast á eins mánaðar Reibor vöxtum auk föstu vaxtaálagi.  Vaxtaálag er metið 
í upphafi lánveitingar og er fast eftir það, matið byggir m.a. á lánshæfismati, aldri og gæðum veðs, 
veðhlutfalli og lánstíma.  Í reiknivél á heimasíðu félagsins má sjá nánari upplýsingar um vexti, lántökugjald, 
greiðsluseðilsgjald og árlega hlutfallstölu kostnaðar. 

Skuldabréf ALÍSU eru tryggð með veði í lausa fé. Ef vanskil verða má gera aðför til fullnustu skuldarinnar 
án undangengins dóms eða réttarsáttar samkvæmt 7. tl. 1. mgr. 1. gr. laga nr. 90/1989 um aðför, hjá 
útgefanda og/eða sjálfskuldarábyrgðaraðilum, að undangenginni greiðsluáskorun skv. 7. gr. sömu laga.   

Lántaka/veðsala er skylt að hafa hið veðsetta lausafé ávallt ábyrgðar- og kaskótryggt. 

Um nánari skilmála vísast til bakhliðar skuldabréfa ALÍSU. 

Greiðsluáætlun má finna í viðhengi við skuldabréf ALÍSU og þar er einnig að finna upplýsingar um hvernig 
á að ráðstafa andvirði skuldabréfsins, þegar það er greitt út og skal útgefandi/lántaki staðfesta 
greiðsluáætlunina sem og ráðstöfun andvirðis bréfsins. 

Forsenda fyrir láni hjá ALÍSU er að lántaki sé ekki á vanskilaskrá hjá Creditinfo.  Með beiðni um fjármögnun 
hjá ALÍSU veitir umsækjandi ALÍSU, heimild til að kanna hvort umsækjandi sé á vanskilaskrá hjá Creditinfo.  
Ef lánsfjárhæð er hærri en 2 m.kr. hjá einstaklingi eða 4 m.kr. hjá sambýlisfólki, þá heimila umsækjendur 
ALÍSU jafnframt að gera greiðslumat hjá umsækjanda, sbr. 10. gr. laga nr. 33/2013 um neytendalán.   

ALÍSA kaupir greiðslumat/upplýsingar um greiðslugetu umsækjanda hjá Creditinfo, sjá nánar 
https://www.creditinfo.is/lausnir-og-gogn/greidslumatskerfi.aspx 

Sjá einnig staðlaðar upplýsingar á næstu síðu. 


